
Informasaun Chave ba Admisaun Pos-Primaria
Husu fatin ba eskola pos-primaria
Halo transferensia ba edukasaun pos-primaria sai marka signifikativa ba ita bo’ot nia oan no buka eskola fatin ba oan mos decisaun importante tebes nebe ita bo’ot hola nudar inan/aman. Folheto ne’e fornese informasaun chave kona ba processu admisaun pos-primaria no sinaliza ita bo’ot ho informasaun seluk tan.

Oinsa hau bele husu fatin ba eskola pos-primaria?

Tinan ne’e inan/aman ka kuidadores bele submete formulario husu fatin ba eskola pos-primaria on-line. Eskola Primaria sei la haruka sai formulario transferencia hanesan tinan uluk. Processo formulario on-line sei loke entre 12 lokraik iha Segunda-Feira 1 Marsu no tuku 4.00pm lokraik iha Tersa-Feira 16 Marsu 2021. (hare guia badak iha pagina 4)
Deklarasaun Necesidades Edukativas Especiais
Favor ida labele uza processo formulario on-line ida ne’e se ita bo’ot nia oan hetan deklarasaun necesidades edukativas especiais tan sei marka orario ketak ba ita bo’ot nia oan liu husi seksaun edukasaun especial husi Autoridade Edukasaun (EA) nian.

Eskola hira mak hau tenki hili?

Ita bo’ot tenki hili minimu eskola haat no eskola non-grammar ida selae ita bo’ot nia oan la hetan fatin wainhira processo remata iha momentu nebe opsaun hili eskola limitadu ona. Ita bo’ot precisa hili eskola liu haat diak liu se eskola hirak nebe ita bo’ot hili bai-bain nakonu hotu.

Quaze 50%  husi labarik sira nebe la hetan fatin iha processo admisaun final 2020 hetan fatin preferencia ne’e ida ka rua deit.

Ita bo’ot hatene?

Eskola pos-primaria hot-hotu, tantu grammar ka non-grammar, uza Kurikulum hanesan, Norte Irlanda nian.

Saida mak hau precisa hanoin wainhira hili eskola?

· Le’e kriteriu admisaun kada eskola nebe ita bo’ot hili no konsidera oinsa ita bo’ot nia oan  preenche kriteriu hirak ne’e.

· Konsidera formulario nebe eskola simu iha tinan hirak liu ba no aluno nain hirak mak hetan fatin. Ne’e publika hamutuk ho kriteriu admisaun maibe keta haluha katak padraun formulario bele muda.

· Eskola balu fo prioridade ba kandidatu nebe hakerek sira nia eskola hanesan primeira preferencia. Kandidatu nebe tau sira nia eskola iha lista ikus possibilidade hetan fatin eskola mos ki’ik.

· Konsidera se assistencia transporte husi EA sei disponivel kalae. Informasaun kona ba elegibilidade ba assistencia transporte bele hetan iha EA nia website.

Oinsa eskola pos-primaria hili kandidatura sira?

Konselho Diretivu kada eskola mak determina kriteriu admisaun se kandidatu barak liu i.e. eskola nebe simu kandidatu barak liu fali fatin nebe disponivel, nia aplika kriteriu admisaun rasik ba  kandidatura nebe simu. Formulario aluno hirak nebe la selesionadu passa ba eskola segunda preferencia no uza processo hanesan. Ida ne’e repete to’o aluno barak hetan fatin.
Hau nia oan hetan fatin garantidu iha eskola nebe hau hili kalae?
· Laiha labarik ida hetan fatin garantidu iha eskola nebe deit.

· Iha fatin naton ba labarik hot-hotu iha Norte Irlanda tomak, quase metade husi eskola hirak ne’e nakonu tanba preferencia inan aman nian. Ita bo’ot precisa realista kona ba fatin nebe ita bo’ot nia oan hetan iha eskola nebe aluno barak liu.

Informasaun kona ba eskola iha hau nia area hetan iha nebe?

· Uza link ‘Search Schools’ iha EA nia website iha www.eani.org.uk hodi hetan detalhes kona ba eskola iha ita bo’ot nia area no sira nia kriteriu admisaun.

· Loron/kalan virtual, detalhes hirak nebe kontidu iha kriteriu admisaun.

· Prospetus eskola nian nebe disponivel iha eskola ka husi nia website.

Oinsa hau bele hatene se hau nia oan hetan ona fatin?

Ita bo’ot bele log in ba fomulario on-line hodi hare resultadu ita bo’ot nia oan nian iha Sabadu 19 Junho 2021. Eskola pos-primaria sira mos bele hakerek ba ita bo’ot hodi fo hatene fatin kolokasaun no fornese pakote bem-vindos nian.  
Se ita bo’ot nia oan la hetan fatin EA sei hakerek ba ita bo’ot iha data hanesan husu konsidera fali preferencia adisional husi lista eskola hirak nebe sei iha fatin mamuk.

Informasaun seluk hau hetan iha nebe?

· Ita bo’ot nia Diretor eskola primaria sei passa informasaun kona ba processo admisaun husi EA ka Departamentu Edukasaun.

· Eskola primaria bai-bain prepara entrevista individual ho inan/aman hodi fo hatene informasaun no konselho. Tinan ne’e eskola sira labele hasouru ita bo’ot mesak, oin ho oin no fornese alternativa seluk, se bele.
· Eskola pos-primaria sira nebe fornese informasaun iha sira nia kriteriu admisaun.

· Seksaun admisaun husi EA nia website fo informasaun detalhada liu husi 

eani.org.uk/admissions
Ita bo’ot bele kontaktu Eskritorio Admisaun pos-primaria iha 028 9598 5595 ka email postprimaryadmissions@eani.org.uk
Molok atu hahu 
· Buka eskola iha ita bo’ot nia area uza 'Search Schools' iha EA nia website 
· Le’e kriterio admisaun ba kada eskola nebe ita bo’ot hakarak hili – toma nota, ita bo’ot nia oan preenche kriterio kalae no dokumentu saida mak precisa e.g. alamat uma 
Ita bo’ot nia dokumentu prontu atu upload – certidaun moris tenki upload ba kada labarik. Se certidaun moris laiha, solusaun alternativa mak tenki hatama e.g. cartao cidadao, cartao biometrica ka passporte.

Processo preenche formulariu on-line 
Informasaun nebe ita bo’ot hato’o liu husi formulario on-line sei uza iha eskola wainhira decide labarik ida nebe mak sei hetan fatin no labarik nebe mak lae. Tan ne’e importante fornese informasaun detalhada no kompletu. Eskola bele verifika informasaun e.g. morada hodi certifika katak laiha fatin ba hirak nebe fornese informasaun falsa. Informasaun verifikada ne’e tenki upload nudar parte husi kandidatura on-line.

Ita bo’ot sei precisa registu iha Sistema on-line tuir instrusaun iha scran. Ita bo’ot tenki certifika mos katak iha acesso fasil ba dokumentu hotu nebe precisa atu upload molok hahu prenche formulario.

Dados labarik nian 
Fornese informasaun kona ba labarik. Hatama labarik nia apelido no naran primeiro tuir hakerek iha certidaun moris. Fornese hela fatin agora nian i.e. alamat uma rasik no laos ema nebe hare labarik nian, maluk besik ka fatin nogocio nian. Se ita bo’ot nia oan muda uma durante processo kandidatura informa ba EA via email: postprimaryadmissions@eani.org.uk
Hili eskola 
Hili eskola no koalia klaro maun alin ruma atende ona eskola nee kalae. Hakerek maun alin sira nia naran. Se ita bo’ot nia ona primeiro iha familia/oan mesak, ita tenki vistu kaixa relevante. Kaduak ka nascimentu multiplu bele hakerek idade hanesan, se apropriadu maski nune’e kada labarik sei hetan tratamentu individualizadu husi eskola wainhira avalia kandidaturas. Favor check se iha definisaun propria ruma ba labarik primeiro iha kriteriu admisaun eskola nian no infomasaun seluk nebe karik relevante e.g. se oan primeiro atende eskola especial no labarik nebe kandidata-an ne’e segundu. Labarik mane ka feto primeiro iha familia bele iha relevancia iha kandidatura ba eskola uni sexo.

Labarik nebe hetan refeisaun gratuita (FSME) bele sai prioridade admisaun iha eskola balun. Vistu kaixa ne’e se ita bo’ot nian oan registadu ho EA hanesan FSME. Se ita bo’ot nia oan registada FSME depois de data kandidatura remata wainhira formulario submetida ona, informa EA husi email: postprimaryadmissions@eani.org.uk molok 4pm iha 12 Abril 2021.
Informasaun Adisional
Hatama informasun seluk nebe relevante tulun kada eskola iha lista preferencia hodi aplika nia kriterio admisaun.

Importante tebes katak ita bo’ot fornese informasaun relevante hotu tanba se la hato’o informasaun iha formulario katak ita bo’ot nia oan preenche kriterio partikular ruma entaun eskola labele fo konsiderasaun ba labarik iha kriterio ne’e. Atu determina informasaun saida mak ne’e, ita bo’ot tenki le’e kriterio admisaun eskola nian nebe ita bo’ot kandidata-an ba. Se ita bo’ot iha duvidas ruma kona ba sa informasaun mak precisa, tenki kontakta diretamente eskola pos-primaria husu klarifikasaun. Dokumentu suporte ruma nebe eskola husu, tenki  upload hamutuk ho kandidatura on-line.

Circumstancia Especial no Provisaun Especial 
Se ita bo’ot requere circumstancia especial ka provisaun especial, tenki le’e didiak requerimentu nebe hakerek iha kriterio admisaun eskola ida-idak nian no upload informasaun requerida husi kandidatura on-line.

Inan/aman bele kontaktu rasik kada eskola kona ba circumstancia ka provisaun especial.

Guia badak hodi preenche formulario pos-primaria nian 
Tinan ne’e iha processo kandidatura on-line nebe sei loke entre tuku 12 lokraik iha Segunda-Feira 1 Marsu 2021 no tuku 4.00pm iha Tersa-Feira 16 Marsu 2021. Halo favor nota katak ida ne’e la hare se mak mai uluk tama uluk no eskola pos-primaria so hola decisaun kona ba labarik hirak nebe selecionada tuir admisaun wainhira data kandidatura remata tiha ona.

Visita eani.org.uk/admissions

Ita bo’ot precisa le’e kriterio admisaun no bele mos pesquisa guia kona ba oinsa kandidata-an liu husi website molok hatama kandidatura. 
Passu atu kandidata-an 
· Klick iha EA formulario admisaun Pos-Primaria no Registu
· Klick iha email link hodi verifika ita bo’ot nia konta 
· Log in no konfirma deklarasaun data protesaun
· Klick add child no hatama labarik nia dadus no salva
· Klick Start Application (hahu preenche formulario)
· Hatama eskola primaria nebe labarik agora frequenta
· Hatama eskola Pos-Primaria nebe hili no informsaun nebe relevante kona ba kriterio kada eskola (ami  rekommenda hili no minimu eskola haat, no eskola non-grammar ida)

· Vistu kaixa hodi hatan perguntas, se aplikavel 
· Hatama informasaun adisional nebe relevante ba kada eskola nebe hili ona
· Upload labarik nia certidaun moris no dokumentu suporte seluk requeridu tuir kriterio eskola nian
· Preve uluk formulario (ita bo’ot bele klick hodi edit no halo alterasaun iha ponto ida ne’e)

· Submete formulario 
· Ita bo’ot sei simu email konfirmasaun nebe dehan formulario submetidu ona. 

Hafoin submisaun ita bele log in hodi hare ka edit labarik nia formulario to’o tuku 4.00pm iha Tersa-Feira 16 Marsu 2021.
Se ita bo’ot precisa ajuda seluk bele kontakta ami nia meja admisaun 
Telephone: 028 9598 5595 ka Email: postprimaryadmissions@eani.org.uk
